
①सन्ध्या-वन्दनादि-मन्त्र-सङ्ग्रहः

②दधिक्रावा
🦅🦍…🐒🐍

(pegasus-प्रोष्ठपदासु) द॒धि॒-क्राव्णो॑ अकारिषं
जि॒ष्णोर् अश्व॑स्य वा॒जिनः॑ ।
सु॒ र॒ भि नो॒ मुखा॑ कर॒त्
प्र ण॒ आयूँ॑षि तारिषत् ।

②आपः
🦅🦍…🐒🐍

आपो॒ हि ष्ठा म॑यो॒भुव॑स्
ता न॑ ऊ॒ र्जे(जाः) द॑धातन ।
म॒हे रणा॑य॒(=रमणीयाय) चक्ष॑से(=दर्शनाय) ॥

🦅🦍…🐒🐍

यो वः॑ शि॒वत॑मो॒ रस॑स्
तस्य॑ भाजयते॒ह नः॑ ।
उ॑श॒तीर्(=कामयमाना) इ॑व मा॒तरः॑ ॥

🦅🦍…🐒🐍

(रसाय) तस्मा॒ अरं॑(=शीघ्रम्) गमाम वो
यस्य॒ (प्रभावेण) क्षया॑य॒(=निवासाय) जिन्व॑थ(=प्रीणयथ) ।
आपो॑ (प्रजा) ज॒नय॑था च नः ॥

②मित्रः
🦅🦍…🐒🐍

मि॒त्रस्य॑ चर्षणी॒(मनुष्य)-धृतः॒
श्रवो॑(=श्रव्यो, शाकले अवो) दे॒वस्य॑ सान॒सिम्(←सन् दाने) ।
स॒त्यं चि॒त्र-श्र॑वस्तमम् ॥
🦅🦍…🐒🐍

मि॒त्रो जना॑न् यातयति प्रजा॒नन्,
मि॒त्रो दा॑धार पृथि॒वीम् उ॒त द्याम् ।
मि॒त्रᳵ कृ॒  ष्टीर्(=मानुषान्) अनि॑मिषा॒ ऽभि च॑ष्टे(=वीक्षते),
स॒त्याय॑ ह॒व्यं घृ॒ तव॑द् विधेम॥

प्र स मि॑त्र॒ मर्तो॑ अस्तु॒  प्र-य॑स्(=यत्ने)-वा॒न्॒ ,
यस् त॑ आदित्य॒ शिक्ष॑ति व्र॒तेन॑।
न ह॑न्यते॒ न जी॑यते॒ (यस्) त्वोतो॒(=त्वद्रक्षितः) - नैन॒म्
अꣳहो॑ अश्नो॒त्यन्ति॑तो॒ न दू॒ रात् ॥

②वरुणः
🦅🦍…🐒🐍

इ॒मं मे॑ वरुण श्रुधी॒ (=श्रुणु)

हव॑म्(=आह्वानम्) अ॒द्या च॑ मृळय (=सुखय)।
त्वाम् अ॑व॒स्युर् आ च॑के  (=अवदन्)॥

🦅🦍…🐒🐍

तत् त्वा॑ यामि॒ ब्रह्म॑णा॒ वन्द॑मान॒स्
तद् आ शा॑स्ते॒ यज॑मानो ह॒विर्भिः॑ ।
अहे॑ळमानो (=अक्रु ध्यन्) वरुणे॒ह बो॒ध्य् उरु॑ शंस॒
मा न॒ आयुः॒  प्र मो॑षीः ॥
🦅🦍…🐒🐍

यच् चि॒द्+धि ते॒ विशो॑ यथा॒(=विश इव),
प्र दे॑व वरुण व्र॒तम् ।
मि॒नी॒मसि॒(=तर्क यामः) द्यवि॑-द्यवि(=दिने दिने) ।

🦅🦍…🐒🐍

यत् किं  चे॒दं व॑रुण॒ दैव्ये॒(←देव+यञ्) जने॑(देवेषु),
ऽभिद्रो॒हं म॑नु॒ ष्या॑श् चरा॑मसि।
अचि॑त्ती॒ यत् तव॒ धर्मा॑ युयोपि॒म(विनाशयामः),
मा न॒स् तस्मा॒द् एन॑सो देव रीरिषः ॥
🦅🦍…🐒🐍

(ऋत्विजः) कि॒त॒वासो॒ यद् रि॑रि॒ पुर्(=लिलिपुः) न दी॒वि(देवकर्मणि),
यद् वा॑ ऽघा स॒त्यम् उ॒त यन् न वि॒द्म ।
सर्वा॒ ता विष्य॑(=विनाशय) शिथि॒रेव॑(=शिथिला +इव)

दे॒वाथा॑ ते स्याम वरुण प्रि॒यासः॑ ॥

②सूर्यः
🦅🦍…🐒🐍

आ स॒त्येन॒ रज॑सा॒ वर्त॑मानो
निवे॒शय॑न्न् अ॒मृतं॒ मर्त्यं॑ च ।
हि॒र॒ ण्यये॑न सवि॒ता रथे॒न॒+
+आऽऽदे॒वो या॑ति॒ भुव॑ना वि॒पश्यन्॑ ॥
🦅🦍…🐒🐍

उद् व॒यं तम॑स॒स् परि॒
ज्योति॒ष् पश्य॑न्त॒ उत्त॑रम् ।
दे॒वं दे॑व॒त्रा सूर्य॒म्
अग॑न्म॒ ज्योति॑र् उत्त॒मम् ॥
🦅🦍…🐒🐍

उदु॒  त्यं जा॒तवे॑दसं
दे॒वं व॑हन्ति के॒  तवः॑(→रश्मयः) ।
दृ॒शे विश्वा॑य॒ सूर्य॑म् ॥
🦅🦍…🐒🐍

चि॒त्रं दे॒वाना॒म् उद॑गा॒द् अनी॑कं॒
चक्षु॑र् मि॒त्रस्य॒ वरु॑ णस्या॒ग्नेः ।
आ-प्रा॒(←पूरणे) द्यावा॑-पृथि॒वी अ॒न्तरि॑क्षं॒

र्य॑

सूर्य॑ आ॒त्मा जग॑तस् त॒स्थुष॑श् च ॥
🦅🦍…🐒🐍

(सूर्यस्) तच् चक्षु॑र् दे॒व(नि)हि॑तं पु॒ रस्ता॑च् छु॒क्र(द्ध)म् उ॒च्चर॑त् -
पश्ये॑म श॒रद॑श् श॒तं
जीवे॑म श॒रद॑श् श॒तं
नन्दा॑म श॒रद॑श् श॒तं
मोदा॑म श॒रद॑श् श॒तं
भवा॑म श॒रद॑श् श॒तꣳ
शृ॒णवा॑म श॒रद॑श् श॒तं
प्रब्र॑वाम श॒रद॑श् श॒तम्
अजी॑ताः स्याम श॒रद॑श् श॒तं
ज्योक् (=दीर्घकालं ) च॒ सूर्य॑न् दृ॒शे ।

②गायत्री
🦅🦍…🐒🐍

🦅🦍…🐒🐍

⑥विश्वास-प्रस्तुतिः

(आरण्यक-स्वर-विकारम् उपेक्षते विश्वासः।)

आया॑तु॒  वर॑दा दे॒वी॒
अ॒ख्षरं॑ ब्रह्म॒संमि॑तम् ।
गा॒य॒त्री᳚ञ् छन्द॑सां
मा॒तेदं ब्र॑ह्म जु॒ षस्व॑ नः ।
🦅🦍…🐒🐍

⑥सर्वाष् टीकाः

विश्वास-प्रस्तुतिः - यजुः

ओजो॑ऽसि।
सहो॑ऽसि।
बल॑मसि।
भ्राजो॑ऽसि।
दे॒वाना॒न् धाम॒ नामा॑सि॒।
विश्व॑म् असि वि॒श्वायु॒ स्,
सर्व॑म् असि स॒र्वायुः॑।
अ॒भि॒भूर् [ओङ्  गायत्रीम् आवा॑हयामि । (41)]

🦅🦍…🐒🐍

(आरण्यक-स्वर-विकारम् उपेक्षते विश्वासः।)

उ॒त्तमे॑ शिख॑रे दे॒वी॒
भू॒ म्यां प॑र्वत॒मूर्ध॑नि ।
ब्रा॒ह्म॒णे॑भ्यो ह्य॑नुज्ञा॒न॒ङ्
ग॒च्छ दे॑वि य॒थासु॑खम् । (45)

②सविता
🦅🦍…🐒🐍

⑥शिरः
विश्वास-प्रस्तुतिः

ओं भूः । ओं भुवः॑ । ओꣳ सुवः॑ । ओं महः॑ । ओञ् जनः॑
। ओं तपः॑ । ओꣳ स॒त्यम् ।
🦅🦍…🐒🐍

तत् सवि॒तुर् वरे॑ण्य(णिय)म्
भर्गो॑(=भर्जनम्) दे॒वस्य॑ धीमहि(←धा धारणे/ ध्यै ध्याने / धी आराधने) ।
धियो॒ यो नः॑ प्रचो॒दया॑त् ॥
(प॒रो-र॑जसे॒ ऽसाव॒द् ओ३म् ॥)
🦅🦍…🐒🐍

⑥पुच्छम्
विश्वास-प्रस्तुतिः

ओम् आपो॒ ज्योती॒ रसो॒
ऽमृतं॒ ब्रह्म॒ (=मन्त्राः)

भूर् भुव॒स् सुव॒र् ओम् । (42)

②दिशः
नमः॒ प्राच्यै॑ दि॒शे
याश्च॑ दे॒वता॑ ए॒तस्यां॒ प्रति॑वसन्त्ये॒ताभ्य॑श्च॒ नमः॑

एवं - दक्षि॑णायै प्रती᳚च्यै उदी᳚च्यै ऊ॒ र्ध्वायै॑, नमोऽध॑रायै,
नमो॑ऽवान्त॒रायै॑ …

②परिधानीयम्
🦅🦍…🐒🐍

(ॐ)
नमो॒ ब्रह्म॑णे॒(=वेदाय), नमो॑ अस्त्व॒ग्नये॒
नमः॑ पृथि॒व्यै, नम॒ ओष॑धीभ्यः ।
नमो॑ वा॒चे, नमो॑ वा॒चस्पत॑ये॒,
नमो॒ विष्ण॑वे बृह॒ते क॑ रोमि ॥
(शतुरनुमो नद्यजादी ⇒ बृहन्महतोरुपसंख्यानम्। (वा॰) इति॑ बृहच्छ॒ब्दाद्

अ॒नुमोऽजा॑दि॒र् विभ॑क्ति॒र् अस॑र्वनामस्थानम् उ॒दात्ता॑ भवति।)

ॐ शान्तिः॒ शान्तिः॒ शान्तिः॒ ॥

②स्नानम् - ऋतं च सत्यं च
🦅🦍…🐒🐍

🦅🦍…🐒🐍

ऋ॒तं च॑ स॒त्यं चा॒भी॑द्धा॒त्
तप॒सो ऽध्य॑जायत ।
ततो॒ रात्र्य् अ॑जायत॒
ततः॑ समु॒ द्रो अ॑र्ण॒वः(←अर्णः = जलम्) ॥

🦅🦍…🐒🐍

स॒मु॒ द्राद् अ॑र्ण॒वाद्(←अर्णः = जलम्) अधि॑
संवत्स॒रो अ॑जायत ।
अ॒हो॒-रा॒त्राणि॑ वि॒दध॒द्

विश्व॑स्य (नेत्राभ्यां) मिष॒तो (प्राणिजातस्य) व॒शी (प्रजापतिर्

demiurge)॥

🦅🦍…🐒🐍

सू॒ र्या॒-च॒न्द्र॒मसौ॑ धा॒ता
य॑था-पू॒ र्वम् अ॑कल्पयत् ।
दिवं॑ च पृथि॒वीं चा॒न्तरि॑क्ष॒म् अथो॒ स्वः॑(=लोक-विशेषम्) ॥

②परिषेचनम्
ऋ॒तन्त्वा॑ स॒त्येन॒ परि॑षिञ्चा॒मि।
स॒त्यन्त्व॒र्तेन॒ परि॑षिञ्चा॒मि।

1. A Titan, even as Savitṛ is also called
Asura in the RV ↩︎

2. Word analysis suggests that
Viśvāmitra had a particular propensity
for alliterative or polyptotonic usages
such as the āmreḍita. See: A note on
āmreḍita-s in the Ṛgveda and issues
of word distribution ↩︎

